
REPUBLIKA E KOSOVËS / REPUBLIKA KOSOVA 

 

Kom.Dh.shk.II.nr.1048/2023 

 

GJYKATA KOMERCIALE E KOSOVËS, Dhoma e Shkallës së Dytë, në 

përbërje nga gjyqtari individual Faton Bajrami, në çështjen përmbarimore të kreditorit 

“Inter Stone” L.L.C me adrese ne Suhaboll pn, Graçanicë, kundër debitorit “Hidroterm” 

shpk me seli ne Suharekë, me bazë juridike përmbarimore, duke vendosur lidhur me 

ankesën e kreditorit, të ushtruar kundër aktvendimit të Gjykatës Komerciale te Kosovës 

– Dhomat e Shkalles se Parë, Departamenti për Çështje Ekonomike, KPPP.nr.1777/22, 

të datës 29.05.2023, me datë 07.11.2023, mori këtë: 

 

 A K T V E N D I M 

 

PRANOHET ankesa e debitorit “Hidroterm” shpk me seli ne Suharekë, 

PRISHET aktvendimi i Gjykatës Komerciale te Kosovës – Dhomat e Shkalles se Parë, 

Departamenti për Çështje Ekonomike, KPPP.nr.1777/22, të datës 29.05.2023, dhe lënda 

i kthehet Gjykatës Komerciale –Dhomës se Shkalles se Parë, në rishqyrtim dhe 

rivendosje. 

                    

                                                     A r s y e t i m 

 

Gjykata e shkallës së parë me aktvendimin e atakuar KPPP.nr.1777/22, të datës 

29.05.2023, ndër të tjera ka vendosur si vijon:  

I. REFUZOHET në tërësi si i pa bazuar prapësimi i debitorit "Hidroterm" Sh.P.K., me numër 

unik identifikues 810634, ushtruar ndaj Urdhrit Përmbarimor P.nr. 266/21, i lejuar me datë 

12.05.2021, nga Përmbaruesi Privat Ilir Mulhaxha. 

 

II. Urdhri Përmbarimor P.nr. 266/21, i lejuar me datë 12.05.2021, nga Përmbaruesi Privat 

Ilir Mulhaxha, MBETET NË FUQI. 

III. DETYROHET, debitori që në emër të shpenzimeve për përpilimin e përgjigjes në 

prapësim, t'ia paguaj kreditorit shumën prej EUR 104.00 (njëqind e katër Euro), në afat prej 

7 ditësh nga dita e plotfuqishmërisë së këtij aktvendimi.  

Kundër këtij aktvendimi, në afatin ligjor ka ushtruar ankesë debitori, ne kuptim 

te nenit 71 par.1 te LPP, si dhe me pretendimin se detyrimi eshte përmbushur dhe tanimë pala 

kreditore eshte tërhequr nga propozimi per përmbarim si ne parashtresesn P.nr.266/21 te 

datës 07.12.2021, me propozim që gjykata e shkalles se dytë, të aprovojë si të bazuar ankesën 

e debitorit dhe aktvendimin e ankimuar të gjykatës së shkallës së parë ta anuloj, prapësimin e 

debitorit ta aprovoj si te bazuar ndërsa urdhri për përmbarim te shfuqizohet.  

Dhoma e Shkalles se Dytë e Gjykatës Komerciale, i shqyrtoi shkresat e lëndës, 

aktvendimin e atakuar, pretendimet ankimore dhe pas vlerësimit të tyre në kuptim të 

dispozitës së nenit 208 të Ligjit për Procedurën Kontestimore (LPK) e lidhur me nenin 17 të 

Ligjit për Procedurën Përmbarimore (LPP), gjeti se: 

 

-Ankesa e debitorit është e themeltë. 

Nga shkresat e lëndës rrjedh se kreditori “Inter Stone” L.L.C me adrese ne 

Suhaboll pn, Graçanicë, ka paraqitur propozim për përmbarim ndaj debitorit “Hidroterm” 

shpk me seli ne Suharekë, në bazë të dokumentit të besueshëm-fatures me numër 21-SHV01-

001-108 te datës 06.04.2021 në vlerë prej 4,203.00 euro. Përmbaruesi privat ka lejuar 

përmbarimin me urdhrin P.nr.266/21 dt.12.05.2021, ndaj të cilit urdhër debitori ka ushtruar 

prapësim, ndërsa kreditori ka ushtruar përgjigje ne prapësim. Gjykata e shkallës së parë, pas 

vlerësimit të shkresave të lëndës, prapësimit dhe përgjigjes në prapësim ka vendosur 

decidivisht si në dispozitiv të aktvendimit të atakuar. 

Gjykata e shkalles se dytë, vlerësimin e gjykatës së shkallës së parë nuk mund ta 

pranojë si të rregullt dhe të ligjshëm, për arsye se aktvendimi i atakuar është përfshirë në 

shkelje procedurale dhe vërtetim të gabuar dhe jo të plotë të gjendjes faktike nga neni 183, 

paragrafi 1 të LPK-së. 

Pas përfundimit të procedurës në gjykatën e shkallës së parë, lënda sipas ankesës 

është pranuar në Gjykatën e shkalles se dyte, mirëpo para se të shqyrtohet ankesa e debitorit, 

Gjykata e shkalles se dyte, ka pranuar një parashtresë nga e autorizuara e kreditorit, me të 

cilën parashtresë e bënë tërheqjen e propozimit, deklaron se e terhjekë propozimin pasi qe 

është përmbushur kredia e kërkuar nga ana e kreditorit ne këtë çështje permbarimore. Po 

ashtu nga shiqimi ne shkresa te lendes, rezulton se gjate gjithë procedurës përmbarimore, qe 

nga inicimi i propozimit nga kreditori, pala debitore ne kundërshtimet e saja ka potencuar 

faktin se debia e pretenduar është përmbushur qysh me herët dhe se procedura është iniciuar 

sipas kredis tanimë te realizuar nga ana e kreditorit.  

Nisur nga situata e krijuar pas tërheqjes së propozimit nga e autorizuara e 

kreditorit, Gjykata e shkalles se dytë duke vendosur lidhur me ankesën e debitorit i shqyrtoi 

shkresat e lëndës, pretendimet ankimore si dhe theksimet në parashtresën e të autorizuarës se 

kreditorit të dorëzuar në Gjykatën e shkalles se dytë, me datë 13.09.2023, sipas të cilës 

konstatohet se kreditori ka realizuar kredinë e kërkuar dhe se nuk ka më tutje interes juridik 

për mbrojtje gjyqësore në këtë çështje juridike përmbarimore, sipas propozimit te 

parashtruar, andaj vendosi që ta pranoj ankesë e debitorit, ta prishë aktvendimin e atakuar. 

Duke qene se ne kete faze te procedurës (pranë gjykatës se shkalles se dyte) pala 

kreditore është tërhequr nga propozimi, mirëpo qëndrojnë pretendimet e debitorit si ne 

ankese, gjykata e shkalles se pare ne rivendosje, duke te marre vendim edhe sa i përket 

shpenzimeve te procedurës. 

Nga të gjitha arsyet e paraqitura e në pajtim me dispozitat e nenit 195 paragrafi 1 

pika c) dhe nenit 209 par.1 pikca d), të Ligjit nr.03/L-006 për procedurën kontestimore, u 

vendosë si në dispozitiv të këtij aktvendimi. 

GJYKATA KOMERCIALE E KOSOVËS 

Dhoma e Shkallës së Dytë  

Kom.Dh.shk.II.nr.1048/2023 datë 07.11.2023 

 

                                                                                 

                                                                                 Kryetari i kolegjit - gjyqtari, 

                                                                                            Faton Bajrami 

  


